
Anno cclxx .
VIII Januarii .

Sub Claudio
Imp . occisi .

CiRCA ANN.
CCLXX ET DX .
VIIIJanüarii .

Duo SS . Maxi -
m i Ticinen -
ses .

Sedü prior
tempore
Claudii .

Ejus vita ex
Ferrario .

Pur divinitus
punüus .

DE SS . MARTYRIBUS INTERAMNENSIBUS

CLAUDIO , CARBOMNO , TIBUDIAAO, PLANIO.

F
errarius in generali catalogo Sanctorum viii Ja¬

nuar . Apud Interamnam Umbrise , sanctorum
Martyrum Claudii, Carbonani, Tibudiani, et
Planii , sub Claudio Imperatore . De iisdem in

catalogo Sanctorum Italiee ex monumentis et veteri ms .
Martyrologio Ecdesiee Interamnensis , ista tradit .-

2 Cum Claudius Imperator impia in Cliristianos
edicta promulgasset , iique ubique ab ejus Prsefectis
ad necem conquirerentur ; Claudius militiseInteram¬
nensis Princeps , una cum Carbonano, Tibudiano, et
Planio militibus , impii Imperatoris jussa parvipen -

dens , Christianos in carceribus detentos fovebat, et
cruciatos ad tormenta pro Christo fortiter ferenda
animabat . Quapropter et ipsi jussu Prsefecti com -
prehensi , ac in Christi confessione constantes , mar-
tyrii palmam accepere anno salutis cclxx , quorum
corpora secundo ab urbe Interamnensi lapide , ubi
nunc Sancti Zenonis Martyris extat ecclesia apud
torrentem sepulta sunt . Hxc Ferrarius . De Interamna
hac aclNarem egimus supra vn Januarii , cum de S . Va¬
lentina II , ejus Antistite .

DE SANCTIS EPISCOPIS TICINENSIBUS

IAXIMO I ET MAXIMO II .

M
aximum Ticinensem Episcopum Confessorem

praeter Martyrologium Romanum , referunt
hodie Beilinus , Maurolycus , Galesinius , Mo¬
lanus , Martyrol . Germanic . Hunc Baronius

vult esse S . Epiphanii successorem , quiviSynodo Romx
habitx anno div subscripsit . Sed praeter eum alius fuisse
Maximus perhibetur, qui tarnen quando sederit non om-
nino convenire inter scriptores tradit Ferrarius , sed

probabilius videri octavum ejus Sedis Antistitem fuisse ,
inter Crispinum I et II de quo hos versus recitat :

Hunc Maximus ex ordine,
Sed amplior in meritis ,
Insequitur ex munere ,
Associatus Superis .

De S . Crispino I et III , egimus vii Januarii , de II

agemus xxx Octobr .
2 Hujus Maximi meminit Bernardus Saccus Patri¬

cias Papiensis de Italicarum rerum varietate lib . 6 ,
cap . 10 , sic scribens : Major semper Christianorum
fides atque Constantia, quam clades , et perturbatio
in unoquoque seculo probata est : prsecipue in hoc,
de quo scribimus , tempore , quocl a Severi imperio ad
Flavium Claudium fluxit , quem constat Imperatorem
factum anno ab ortu Domini cclxxi , Maximo Episcopo
viro innocentissimo et eximio Ticinensibus prsesi-
dente . Ita Ule . Ast anno Christi cclxvui , circiter ix
Kal . April , imperare cozpit Claudius .

3 Maximi (hujusne an secundi haud nobis liquet) et
aliorum aliquot Ticinensium Episcoporum Acta a Paulo
Diacono scripta teStatur Galesinius : sed nusquam eum
librum reperiri ait Ferrarius , qui ejusvitam ita describit
in catalogo Sanctorum Italix : Maximus Episcopus

post S . Crispinum , ut plerique scriptores Ticinenses
tradunt , Cathedram Episeopalem EcclesisePapiensis
tenuit , magnaque sanctitate et doctrina effulsit . Inter
ea quse scripsisse fertur , multa de Regis officio me-
morantur . Solebat enim dicereRegem in arcejustitise ,
quse ' Regina virtutum est , constantem et rectum ,
sanctarumque legum cultorem , subditorum culpas
punire debere, justos autem et insontes tamquam
membra Dei , injurias ipsorum ulciscentis , non attin -

gere . Qui si judicat in veritate , thronum suum in
seternum firmat ; sic enim principatus conservantur :
imperia vero yiolenta non durant . Cum autem san-
ctus Episcopus populumaliquot annos verboet exem-

plo gubernasset , non sine civium lacrymis in cselos
abiens , corpore in ecclesia Cathedrali tumulatus fuit .
De quo illud mirum narrant , quod quidam ad illius
aram accedens pallium furaturus , ita arse adhsesit,

ut manus pedesye inde retrahere , donec mane Cano-
nicis ad ecclesiam convenientibus crimen suum con-
fessus , veniam a S . Maximo impetravit , non potuerit .

4Hsec Fer rarius , quiJacobumGuallam, et Stephanum
Breventanum citat . Sed quod a Maximo multa de Regis
officio scripta memorat Ferrarius , non facile adducor ut
credam ad hunc pertinere . Nam qui tuncinltalia Reges ,
quorum occasione ille de Regis officio commentaretur ?
Deinde ipsi Imperatores adhuc Ethnici erant , neque
scilicet institutionem ex hominis Christiani lucubratio -
nibus petituri . Quid ergo ? an iis temporibus librum edi-
derit vir sanctus , cujus nulla privatim aut publice con-
stare posset utilitas ?

5 MaximoII , missa est aB . Ennodio Dictio ix (quse
Sirmondo nostro est iii sacra) in dedicatione templi
SS . Joannis , et Cassiani , et Antonini . In dictione vero
viii data Stephano Vicario , dicenda ipsi Maximo ita
scribit idem Ennodius : Adte , venerabilis mihi Antistes
Maxime, sermo est : cui in meritorum testimonio
virtus coepit a vocabulo, in quo actus eloquitur , qui
nomen appellat . Provida parentum tuorum diligentia
prius te eligi voluit , quam probari . Te olim secula-
ribus inhserentem titulis castrensis sudor excoluit ,
et ad Ecclesise gubernacula pars adversa solidavit :
sicut Deus loquitur per Prophetam : Qui in modico
fidelis , et in magno fidelis est . Te sacrarum Judex et
consilii comitem meruit , et laboris . Bene venerandis
initiandus altaribus , et in laica conversatione quod
sacrum esset elegisti . Tupudicitisein illasetate custos
inventus es , in qua et lex obsequitur desideriis . Satis
enim est pueritise ambitum , quem licentia fulcit ,
horreri . Christus milites suos, quos in personam
Ducis attollat , inter acies quserit hostiles . Adscitus
Ecclesise, Pontificem actibus implesti ante tempora
dignitatis . Non fuit advena benignitas , quse naturse
innixa radicibus de cano flore germen ostendit . Tem¬
porale est omne quod fingitur ; perpetuum quod cum
setate maturescit . Non tibi sacerdotium rem doni
credimus evenisse , sed prsemii. Alius vulgi aura ,
gratia lenocinante commendatur : tibi rigida circa
culpabiles districtio dedit affectum . Manet te singu-
laris sapientia ; quse licet generaliter optanda est,
tarnen existit in Magistro necessaria . Frustra moni-
toris personam suscipit , qui impacti non prsevalet
sestimare pondus officii . Vilissimis comparandus est ,
nisi prsecellat scientia , qui est honore prsestantior .
Dedit tibi apicem res judicii , non favoris . Dignus
Pontifice amor est , quem censura conciliat. Devenu-
stat institutionis genium , qui per solam gratiam vult

placere .

De scriptisS .
Maximi ,

S . Maximus
II , Assessor
Comitis sa -
craram lar -
gilionumante
Episcopatum :
Luc . 16 . io .
castus inju -
ventute :

ceteris virtu -
tibus ornatus .

